
Ներկայացված են կրթության ներդրման միջոցով խելացի գյուղատնտեսության զարգաց-

ման հնարավորությունները Հայաստանի խոշորացված գյուղական համայնքներում, նորարարա-

կան շարժական մոդուլային հավաքովի կոնստրուկցիաների կիրառման շահավետ նախադրյալ-

ները։ Նպատակը և խնդիրներն են՝ հիմնվելով միջազգային փորձին, Հայաստանի խոշորացված 

գյուղական համայնքների տիպաբանական վերլուծությամբ ուսումնասիրել վարչատարածքային 

միավորների գյուղատնտեսական կազմը, լիարժեք բացահայտել դրանց բաղկացուցիչ տարրերի 

բովանդակությունից բխող կոնստրուկտիվ առանձնահատկությունները, կիրառելով շարժական 

մոդուլային սկզբունքով նախագծվող համալիրի ձևագոյացման մեթոդը։ Դիտարկվել են շարժա-

կան համալիրների կոնստրուկցիաների նախագծման հիմնական սկզբունքները, համադրելով 

խելացի գյուղատնտեսության մասնագիտական առանձնահատկություններին և խնդիրներին, 

առաջադրելով համայնքից համայնք տեղափոխվող ծավալների կիրառման շահավետությունը, 

կազմակերպելով տեղացիներին կրթելու նպատակով հնարավորինս հարմար տեղաշարժ: 

Նպաստավոր նախադրյալներ են ստեղծվում սահմանամերձ համայնքներում միաժամանակ 

պաշտպանական ռազմաուսումնական ծրագրերի ներդրմանը, տարածքում հատկացված համա-

պատասխան գոտում: Ներկայացվում է նորարարական ուսումնական համալիրի հայեցակար-

գային նախագիծը, որը շարժական արագ հավաքվող, ռելիեֆի հանդեպ ինտերակտիվ, ինքնաբավ 

էլեկտրականությամբ, ռեսուրսախնայող, շահավետ խթանում է համայնքների զարգացմանը՝ 

խելացի գյուղատնտեսության ներդրման միջոցով:  

Բանալի բառեր. խոշորացված համայնքներ, խելացի գյուղատնտեսություն, շարժական միջա-

վայր, նորարարական ուսումնական համալիր, պաշտպանական ռազմաուսումնական կրթություն 

 

Ներածություն 

Գյուղատնտեսությունը Հայաստանի տնտեսության առանցքային ճյուղերից մեկն է և հասա-

րակության կեցության հիմքը։ Որպես բնագավառ, որի որակի և զարգացման մակարդակից է 

կախված բնակչության պարենային անվտանգությունը, գյուղական բնակավայրերի կենսամա-

կարդակն ու զարգացման հնարավորությունները, մարդկանց առողջությունն ու անվտանգու-

թյունը, բնակության վայրն ու պայմանները, ինչպես նաև բնակչության կյանքի որակն ու տևողու-

թյունը [1]։ 

Այս նախագծի տեսլականն է տարիների ընթացքում ունենալ շրջակա միջավայրի հետ ներ-

դաշնակ ապրող երջանիկ և բարեկեցիկ գյուղական բնակչություն, բարձրորակ և մրցունակ գյու-

ղատնտեսական ապրանք արտադրող փոքր ու միջին տնտեսավարողներ։   

«Շարժական թաղանթ» ուսումնական համալիրն ամբողջությամբ շարժական է և խոշորաց-

ված համայնքում տեղադրվելուց հետո հավաքատեղի է հանդիասանալու համայնքում ներառված 

շրջակա գյուղերի համար, հասանելի դարձնելով որակյալ կրթությունը: Կազմված է կարկասային 

մոդուլներից, ինչը հեշտացնում է քանդման և հավաքման գործընթացը: Նորարարական ուսում-

նական համալիրը ֆինանսական միջոցների, ժամանակի, սպասարկող ռեսուրսի ռացիոնալ 

օգտագործման միջոցով կխթանի կրթությունն ամբողջ հանրապետության տարածքում։  

Առաջարկվում է նորարարական արդի տեխնոլոգիաների կիրառմամբ համալիրի պահանջ-

ները բավարարող կրթական մոդուլ։ Ուսումնասիրության նորարարությունը` դա մոդուլային 

կոնստրուկցիայի, ֆունկցիոնալության և տրանսֆորմացվող ծավալատարածական ձևի, կեր-

պարի համատեղումն է: Դիտարկվում են խելացի դասասենյակների միջավայրի բաղկացուցիչ 

տարրերը, ինժեներիան, հարմարավետ կահավորանքի բնորոշ և չկրկնվող տեսակները, ծավա-

լատարածական և հատակագծային հորինվածքի մակարդակում բիոնիկ նախագծման լուծում-

ները։ Ծավալատարածական միջավայրը թույլ է տալիս տարածքի բազմաֆունկցիոնալ օգտագոր-

ծում, որը թույլ կտա նաև լուծել ՀՀ արդի խնդիրները՝ ռազմաուսումնական ոլորտում: 

Հիմնվելով ժամանակակից շարժական ճարտարապետական մոդուլների կոնստրուկցիա-

ների տարատեսակների ուսումնասիրության վրա, մեկ մոդուլի կոնստրուկտիվ ձևն ու հանգույց-

ները լուծվել են՝ ելնելով միջազգային փորձի վերլուծություններից, տեղական շինանյութերի հնա-

րավորություններից և բնակլիմայական պայմաններից։ Մոդուլի չափերը և տարածքի գոտիավո-

րումը բխում է հիմնական ֆունկցիոնալ ուղղվածությունից։ Համալիրի գլխավոր հատակագիծը 

ֆունկցոնալ է և նորարարական, դրանք բոլորը խիստ պատճառաբանված են և տրամաբանորեն 

կապված միմյանց հետ։ Նյութերի ընտրության և ծավալատարածական հորինվածքի շնորհիվ 

գյուղական համայնքներում համալիրը գերիշխող է դառնում լրացնող միջավայրում։ Հարկ է 

ընդգծել, որ խելացի «Շարժական թաղանթի» միջավայրի կազմակերպման բնորոշ առանձնա-

հատկություններից են դրա տրանսֆորմացվող մեխանիզմները, որոնք հարկ եղած դեպքում 

աշխատելով ստեղծում են ըստ հոսքի ավելի մեծ մակերես, կամ փոքրանալով՝ ցուցադրություն-

ների գոտին են մեծացնում։ Խելացի գյուղատնտեսությունը հասարակության սոցիալտնտեսա-

կան զարգացման նոր մակարդակ է, այդ թվում՝ տարբեր շրջանների և գոտիների բնակչության 

տնտեսական կենսակերպի առանձնահատկությունը շեշտող, ինչն իր արտացոլումն է գտել 

հայեցակարգային նախագծման մեջ։   

 

Նյութեր և մեթոդներ  

Ուսումնասիրության նյութն է գյուղատնտեսության ոլորտն ամբողջ աշխարհում, թվային 

գյուղատնտեսության զարգացման և տարածման արագության վերլուծությունը, Հայաստանի 

խոշորացված համայնքների ներուժը և զարգացման ուղիները: Գյուղատնտեսական ճյուղերի 

կառուցվածքի վրա մեծ ազդեցություն են ունեցել տվյալ հասարակության մեջ տիրող սոցիալ-

տնտեսական հարաբերությունները, տնտեսության ուղղվածությունը, սոցիալական տարբերակ-

վածության աստիճանը, ընտանիքի անդամների զբաղվածության ոլորտները:  

Գյուղատնտեսությունն ամենակարևոր ոլորտներից է աշխարհում, որը գործնականում 

առկա է բոլոր երկրներում։ Գյուղատնտեսության շատ պրոցեսներ՝ ինչպիսին են ոռոգումը, 

մշակաբույսերի ռոտացիան, պարարտանյութերի և թունաքիմիկատների կիրառումը և անասուն-

ների ընտելացումը, զարգացել են շատ վաղուց, բայց մեծ առաջընթաց են ապրել վերջին դարա-

շրջանում։ Գյուղատնտեսության պատմությունը կարևոր դեր է ունեցել մարդկության պատմու-

թյան մեջ, քանի որ գյուղատնտեսական առաջընթացն էական դեր է խաղացել համաշխարհային 

սոցիալ-տնտեսական համակարգում։ Երբ գյուղատնտեսները կարողացան իրենց ընտանիքների 

պահանջից ավել մթերք արտադրել, հասարակության մյուս անդամները հնարավորություն ստա-

ցան զբաղվել այլ ոլորտներով, քան սննդամթերքի արտադրությունն է։  

Թվային գյուղատնտեսությունը, որը հայտնի է որպես խելացի կամ էլեկտրոնային գյուղա-

տնտեսություն, գործիքներ են, որոնք թվային եղանակով հավաքում, պահում, վերլուծում և 

կիսում են էլեկտրոնային տվյալներ և/կամ տեղեկատվություն գյուղատնտեսության մեջ [2]:  

«Խելացի գյուղատնտեսություն» տերմինը բավականին լայն է և ներառում է գյուղատնտե-

սական գործունեությունն օպտիմալացնող տարբեր գործիքներ և տեխնոլոգիաներ [3]: Խելացի 

գյուղատնտեսական ամենաարդյունավետ և հարմար գործիքներից են հետևյալները. 

 ավտոմատացված ծրագրի ուսուցում. ինքնուսուցման ալգորիթմները հնարավորություն 

են տալիս կանխատեսել կլիմայի, հողի և ջրի պարամետրերի փոփոխությունները, ած-

խածնի պարունակությունը, հիվանդությունների և վնասատուների տարածումը և շատ 

ավելին, 

 խելացի գյուղատնտեսական սենսորներ. սենսորներն օգնում են ֆերմերներին իրական 

ժամանակում վերահսկել նույնիսկ ամենափոքր փոփոխությունները շրջակա միջավայ-

րում և դաշտերում, 

 տեսախցիկներով հագեցած դրոններ և արբանյակներ. դրանց օգնությամբ ֆերմերները 

կարող են պարբերաբար թարմացվող քարտեզներ ստեղծել և հեռակա կարգով վերա-

հսկել տարածքը՝ առանց դաշտ մտնելու, 

 մեծ տվյալներ. դրանք ճշգրիտ կանխատեսումներ անելու, գործողությունների պլանա-

վորման և ավելի արդյունավետ բիզնես մոդելների մշակման գործընթացների անբաժա-

նելի մասն են: Խելացի գյուղատնտեսությունը և մեծ տվյալները հնարավորություն են 

տալիս երկարաժամկետ որոշումներ կայացնել և գործել հիմա [4]: 

 Խելացի գյուղատնտեսությունը հնարա-

վորություն է տալիս միավորել բոլոր գործիք-

ներն ու լուծումները մեկ միասնական համա-

կարգի մեջ: Բոլոր սարքերը և ծրագրակազմը 

կարող են հաղորդակցվել և կատարել հա-

տուկ գործողություններ՝ հիմնվելով նույնաց-

ված օրինաչափությունների վրա: 

Գյուղատնտեսության մեջ խելացի տեխ-

նոլոգիաները բարենպաստ են վերլուծու-

թյան ավանդական մեթոդների հետ, քանի որ 

դրանք կարող են միաժամանակ հաշվի առ-

նել բազմաթիվ պարամետրեր և նվազագույ-

նի հասցնել սխալի հավանականությունը: 

Ուսումնասիրության նյութն է ՀՀ խոշո-

րացված համայնքները (նկ. 1): Ի սկզբանե 

Հայաստանում գոյություն ունեցող 931 հա-

մայնքից 871-ը գյուղական էին (1999 թ. տվյալներով) [5]: Համայնքներն իրենց գոյության ընթաց-

քում պարբերաբար խոշորացվել են։ Այժմ Հայաստանի Հանրապետությունում գործում է թվով 71 

համայնք, դրանք բաշխված են 10 մարզերի միջև [6]։  

Տվյալ հայեցակարգային առաջարկը ներկայացվել է Եղեգիս խոշորացված համայնքում 

տեղակայվելու օրինակով: Եղեգիս համայնքը կազմավորվել է «Հայաստանի Հանրապետության 

վարչատարածքային բաժանման մասին» ՀՀ օրենքում 2017 թ. հունիսի 9-ին կատարված փոփո-

խության արդյունքում՝ ՀՀ Վայոց ձորի մարզի Աղնջաձոր, Արտաբույնք, Գողթանիկ, Եղեգիս, 

Թառաթումբ, Հերմոն, Հորբատեղ, Հորս, Շատին, Սալլի, Վարդահովիտ և Քարագլուխ գյուղական 

համայնքների միավորումից: Բնակչության զբաղմունքն անասնապահությունն ու հողագործու-

թյունն է։ Տարածքում աճում է ցանկացած պտուղ, հատապտուղ, բանջարեղեն։ Գյուղով է անցնում 

«ՀերմոնԵլփին» ոռոգման ջրատարը, որի շնորհիվ հնարավոր է ոռոգելի դարձնել համայնքի շուրջ 

200 հա տարածք [7]: 

Ուսումնասիրության նյութն է «Շարժական թաղանթ» խելացի գյուղատնտեսական նորա-

րարական ուսումնական համալիրի նախատիպով հավաքովի մոդուլը, որը թույլ է տալիս կրթա-

կան գործունեություն կազմակերպել անմիջապես համայնքում, հանդիսանալով կրթական 

մեթոդ: Դրանք արագ հավաքվող մոդուլներ են (նկ. 2), բազմաֆունկցիոնալ գոտիավորմամբ և 

շարժական մեխանիզմով [8]: Համայնքներում անապահով ապրող երեխաները և մեծահասակ-

ները հնարավորություն կունենան տեղում զարգացնելու իրենց հմտությունները, բարձրացնելու 

Նկ. 1.  ՀՀ 10 մարզերում 2022 թ. հաստատված 
խոշորացված 71 համայնքների քարտեզ: Ընտրված՝ 
Եղեգիս խոշորացված համայնք Վայոց Ձոր մարզում 

https://hy.wikipedia.org/wiki/%D5%80%D5%A1%D5%B5%D5%A1%D5%BD%D5%BF%D5%A1%D5%B6
https://hy.wikipedia.org/wiki/1999
https://hy.wikipedia.org/wiki/%D5%80%D5%A1%D5%B5%D5%A1%D5%BD%D5%BF%D5%A1%D5%B6
https://hy.wikipedia.org/wiki/%D5%84%D5%A1%D6%80%D5%A6

իրենց գիտելիքները և ինքնագնահատականը, որպեսզի նրանք հետագայում կարողանան խելա-

ցի աշխատել [9]: Եթե ամեն մարզում լինի շարժական ուսումնական համալիր, այն առավելա-

գույնի կհասցնի գյուղական համայնքների կրթական մակարդակն իրենց ոլորտում: 

Գյուղական համայնքների ուսումնասիրության նպատակն է ավելի ֆունկցիոնալ նախա-

գծել պահանջվող տարածքը՝ դիզայնի արդիական տեխնոլոգիաների կիրառմամբ [10, 11]:  

 

Ըստ ՀՀ գյուղատնտեսական քարտեզի վերլուծության, ամեն մարզ գնալիս  ուսումնական 

համալիրը շնորհիվ նորարարական լուծումների, կարող է համապատասխանել վերլուծության 

չափանիշներին, այսինքն՝ լուսային կամ ծավալային տրանսֆորմացիայի միջոցով կարղ են ամեն 

մարզին բնորոշ առանձնահատկություն ստանալ դասընթացային ծրագրերը: 

Դիտարկվել է 1996 թ.-ին Grimshaw ճարտարապետական ընկերության կողմից նախագծված 

փակ էկոհամակարգով ջերմոցային գնդերի նախագիծը, համադրելով այն լիովին ինքնակառա-

վարվող ջերմապլաստիկ պոլիուրեթանային փայլաթիթեղից պատրաստված փչվող շենք հասկա-

ցության հետ, որը կարող է տեղադրվել ցանկացած մակերեսի վրա՝ շրջակա միջավայրի համար 

քիչ կամ՝ առանց ծախսերի: 

Հետազոտության մեթոդը հիմնվում է տեսական և նախատիպային չափանիշների ուսում-

նասիրման, համեմատական վերլուծության, միջազգային փորձի վրա [12]:  

Առաջարկվող «Շարժական թաղանթ» ուսումնական համալիրի հայեցակարգային առա-

ջարկը հիմնված է 6 չափանիշների վրա, ինչպես նաև միտված է ներառական աճին, գենդերային 

հավասարությանը։ Այդ չափանիշները հաշվի են առնում տեղայնացված գյուղատնտեսության 

ոլորտի գերակայությունները [13]:  

1. բարձրացնել գյուղատնտեսական ոլորտի մրցակցությունն ու արդյունավետությունը, 

զարգացնել տեղական շուկաները և բարձրացնել արտահանման հնարավորությունները, 

Նկ. 2. «Շարժական թաղանթ» արագ հավաքվող 

մոդուլների առավելությունները 

2. ապահովել սննդամթերքի անվտանգությունը, բարելավել պարենային անվտանգությունը, 

3. խթանել թվային գյուղատնտեսությունը և տեխնոլոգիական նորարարությունները, 

4. զարգացնել մարդկային ինստիտուցիոնալ կարողությունները գյուղատնտեսության 

ոլորտում, մեծացնելով երիտասարդության ներգրավվածությունը, 

5. առաջարկել և հասանելի դարձնել նոր ժամանակակից կրթվելու մշակույթ մարզերում,   

6. աջակցել գյուղական համայնքների ռազմաուսումնական գիտելիքների զարգացմանը: 

Ժամանակակից հասանելի կրթվելու հնարավորությունը մարզի սահմաններում թույլ կտա 

կենտրոնանալ հայկական գյուղատնտեսական արտադրանքի որակի բարելավման, մոնիտո-

րինգի և խթանման վրա՝ շեշտը դնելով Հայաստանի շրջակա միջավայրի բացառիկ ռեսուրսների 

(ջրի, լեռների, էկոլոգիապես անվտանգ գյուղատնտեսության) և հարուստ ու հնագույն սննդի 

մշակույթի վրա։ Զուգահեռաբար մշակել ավանդական ապրանքների և գինու աշխարհագրական 

նույնականացման համակարգը, հաստատել հայկական բրենդն ու ապրանքանիշը, մասնավորա-

պես՝ ինտենսիվ այգեգործության, ջերմատնային տնտեսության, ագրովերամշակման հումքի 

արտադրության ճյուղերի զարգացում: 

Երիտասարդությանը ներգրավելով և ընդգրկելով գյուղատնտեսության զարգացմանն ուղ-

ղված բոլոր գործողություններում՝ սկսած քաղաքականության մշակումից մինչև արտադրու-

թյուն, վերամշակում և մարկետինգային գործունեություն, ապահովել ոլորտի զարգացման քաղա-

քականության մշակման գործընթացում բարձրորակ մարդկային ռեսուրսների կայուն ներգրավ-

վածություն [14]:  

Միևնույն ժամանակ աջակցել գյուղական համայնքների ռազմաուսումնական գիտելիքների 

զարգացմանը՝ ներկա ՀՀ-ն ունի լրջագույն ռազմական լարված իրավիճակ, որն ինքնին մեծ 

վտանգ է ներկայացնում սահմանամերձ գոտիներում: «Խելացի թաղանթը», լինելով բազմաֆունկ-

ցիոնալ, նաև կլուծի մարզերում ռազմաուսումնական դաստիարակության խնդիրը: 

 

Արդյունքներ և քննարկում  

Ներկայացվում է նորարական շարժական մոդուլային  հավաքովի կոնստրուկցիաների կի-

րառման շահավետ նախադրյալները՝ մարզերում խելացի գյուղատնտեսություն և ռազմագիտու-

թյուն կրթելու, մերօրյա կիրառման արդիականությունը՝ Հայաստանի մարզերում ժամանակակից 

գյուղատնտեսության  զարգացման և ինքնապաշտպանվածության նպատակով (նկ. 3): 

Նկ. 3. «Շարժական թաղանթ» խելացի  գյուղատնտեսական  
ինովացիոն ուսումնական համալիրի արդիականությունը 

 Ըստ կատարված վերլուծությունների ուսումնական համալիրի գոտիավորում (նկ. 4)՝ 

1. գրանցումների գոտի,                                          

2. նախասրահ-ցուցասրահ,                                    

3. դասասենյակներ,                                                 

4. այգեգործական գոտի-լաբորատորիա,              

5. անասնապահական գոտի-լաբորատորիա, 

6. մեղվապահական լաբորատորիա, 

7. 8D գիտաուսուցողական գոտի, 

8. ռազմաուսումնական գոտի, 

9. սննդի գոտի, 

10. սանհանգույց: 

Հիմնվելով ուսումնասիրություններին՝ 

առաջարկվում է, որպեսզի մոդուլներն ունե-

նան բնական լուսավորություն, օդափոխու-

թյուն, իսկ դասընթացները կատարվեն էկրանների միջոցով: Այդ խնդիրը լուծելու համար հայե-

ցակարգում առաջարկվում է ունենալ շարժական բացվող-փակվող մեխանիզմներ:  

Մոդուլը պատրաստված է միջավայրին հարմարվող, տեղափոխելի մետաղական ձողերից, 

որոնց վերջույթներում ամրացված են մագնիսային գնդիկներ, որոնք միանում են արագ և ամուր: 

Հիմնվելով ուսումնասիրությունների վրա՝ մոդուլները կազմված են ալյումինե շրջանակով շրջա-

նաձև հիմքերից և բացվում են՝ նմանվելով կիսագնդաձև գմբեթի, ունեն ջերմամեկուսիչ փայլա-

թիթեղից շերտ: «Շարժական թաղանթը» նաև էներգախնայող է, ունի արևային պանելներ, որոնց 

միջոցով կարող է հոսանք ստանալ: Նախասրահի առաստաղում կան պտտվող մեխանիզմից 

պատեր, որոնց վրա կարող են հետաքրքիր ցուցադրություններ կազմակերպվել: Հատակը մետա-

ղական կարկասից է, իսկ ոտքերի բարձրության չափը, ըստ անհրաժեշտության, փոփոխական է:  

«Շարժական թաղանթ» խելացի գյուղատնտեսական նորարարական ուսումնական համա-

լիրը գյուղատնտեսական գործունեության կրթության համար գործադրելու, միանգամայն նոր 

մակարդակի հասցնելու հնարավորություն է՝ ներդնելով հատուկ հավելվածներ, հարթակներ, 

լաբորատոր փորձեր, սեմինարներ: Դրանց օգնությամբ ֆերմերներն արդի միջոցներով կսովորեն 

օպտիմալացնել իրենց գործընթացները յուրաքանչյուր եղանակի ընթացքում՝ բարձրացնելով 

բիզնեսի շահութաբերությունը, նվազեցնելով աշխատուժի ծախսերը և օգնելով պաշտպանել 

շրջակա միջավայրը: 

  

 

 

 

 

Նկ. 4. «Շարժական թաղանթ» խելացի  
գյուղատնտեսական նորարարական ուսումնական 

համալիրի հայեցակարգային գլխավոր 
հատակագիծ` համալրված գոտիավորման 

աղյուսակով 

Մեկ մոդուլը բաղկացած է (նկ. 5, 6)՝ 

 մետաղական կարկասից, 

 արևային պանելներից, 

 փակվող և բացվող դետալներից, 

որոնք լուծում են բնական լույսի և 

օդափոխության խնդիրները, 

 պտտվող մեխանիզմից, որն ապա-

հովում է մեծ հոսքի դեպքում 

սրահի տրանսֆորմացիա, 

 հատակից, որի ոտքերը 

հարմարվում են ըստ ռելիեֆի: 

Նկ. 5. «Շարժական թաղանթ» խելացի  գյուղատնտեսական 
նորարարական ուսումնական համալիրի մոդուլի սխեմա, 

կոնստրուկտիվ գծագրեր՝ համալրված նյութերի մասնագրի 
աղյուսակով 

 

Նկ. 6. «Շարժական թաղանթ» խելացի գյուղատնտեսական 
նորարարական ուսումնական համալիրի հայեցակարգային 

գլխավոր համայնապատկեր 

Եզրակացություն 

Խելացի գյուղատնտեսությունը գյուղատնտեսական արտադրության ապագան է։ Դրա 

մեթոդների ներդրումը և կրթվելու հնարավորությունը ֆերմերներին թույլ կտա կազմակերպել 

արտադրության արդյունավետ կառավարումը, որպեսզի բավարարի բնակչության աճող պարե-

նային կարիքները: Ժամանակակից տեխնոլոգիաները ֆերմերներին առաջարկում են վերահսկո-

ղության, մոնիտորինգի, պլանավորման և վերլուծության լայն հնարավորություններ: 

Խելացի գյուղատնտեսության տարածումը կապված է տեխնոլոգիաների, հատկապես ար-

բանյակային զարգացումների հետ։ Ժամանակակից բազմաֆունկցիոնալ արբանյակները կարող 

են զգալի ներդրում ունենալ գյուղատնտեսական գործունեության օպտիմալացման գործում և 

դառնալ արտադրական որոշումների կայացման առանցքային օղակ:  

«Շարժական թաղանթ» խելացի գյուղատնտեսական նորարական ուսումնական համալիրի 

գործադրումը գյուղատնտեսական գործունեության կրթության համար միանգամայն նոր մակար-

դակի հասցնելու հնարավորություն է՝ ներդնելով հատուկ հավելվածներ և հարթակներ:  

Շարժական ուսումնական համալիրը կրթական գործիք է, որը տրամադրում  է ոչ ֆորմալ 

կրթություն այն երեխաներին և մեծահասակներին, որոնք ժամանակակից կրթությունից  հեռու են 

սահմանամերձ գյուղերում: Նրանք ապրում են կամ հեռավոր շրջաններում, կամ համայնքներում 

և բախվում են ծայրահեղ աղքատության: Իրենց ընտանիքների առջև ծառացած  խնդիրները 

խանգարում են նրանց կրթվել և ստիպում են սկսել աշխատել շատ փոքր տարիքից՝ օգնելու իրենց 

ընտանիքներին: Նրանցից  ոմանց համար շարժական ուսումնական համալիրը միակ հնարա-

վորությունն է կրթվելու և իրենց աշխատանքը հեշտացնելու համար: 

 «Շարժական թաղանթ» խելացի գյուղատնտեսական նորարարական ուսումնական համա-

լիրը կրթական գործիք է, որը թույլ է տալիս կրթական գործունեություն կազմակերպել անմիջա-

պես համայնքում: Դա արագ հավաքվող մոդուլ է ընդարձակվող հատվածներով, որը հնարավո-

րություն կտա կրթվել տարբեր թեմաներով, ինչպիսիք են՝ անասնապահությունը,  այգեգործու-

թյունը, ձկնաբուծությունը, մեղվապահությունը, և ըստ անհրաժեշտության կունենա ռազմա-

ուսումնական գոտի: 

«Շարժական թաղանթ» ուսումնական համալիրն ակնկալում է աջակցել համայնքներին, 

որոնք զարգացման ճանապարհին են.  

 ամբողջ համալիրի կոնստրուկցիան հեշտ է հավաքվում և տեղափոխվում համայնքից 

համայնք, խնայելով ժամանակը և  մարդկային ռեսուրսները, 

 ինտերիերը գործառական, ձևափոխվող և հարմարավետ է, ինչը կնպաստի մարդկանց 

հոսքին դեպի ուսումնական համալիր և բազմակողմանի կրթության հնարավոր հար-

թակներ կստեղծի, 

 էքստերիերն աչքի ընկնող և գրավիչ է ըստ մարկետինգային ուսումնասիրության, 

 հայեցակարգային առաջարկում ներկայացված են ժամանակակից, գործառական և 

արդիական դիզայն հիմնավորումներ: 

КОНЦЕПТУАЛЬНОЕ ПРЕДЛОЖЕНИЕ УМНОГО СЕЛЬСКОХОЗЯЙСТВЕННОГО 

ИННОВАЦИОННО-ОБРАЗОВАТЕЛЬНОГО КОМПЛЕКСА “ПОДВИЖНАЯ МЕМБРАНА”   

Представлены потенциал развития умного сельского хозяйства в укрупненных сельских 

общинах Армении посредством образовательных инициатив, а также благоприятные условия для 

применения инновационных мобильных модульных сборных конструкций. Целью и задачей являются 

изучение сельскохозяйственной структуры административно-территориальных единиц посредст-

вом типологического анализа расширенных сельских общин Армении, опираясь на международный 

опыт. Этот подход направлен на тщательное исследование структурных характеристик, присущих 

https://yellowhome.ru/2018/05/03/innovaciya-v-stroitelstve-zhilya-modulnye-doma/
https://www.ibm.com/topics/smart-farming
https://hy.wikipedia.org/wiki/%D5%80%D5%A1%D5%B5%D5%A1%D5%BD%D5%BF%D5%A1%D5%B6%D5%AB_%D5%B0%D5%A1%D5%B4%D5%A1%D5%B5%D5%B6%D6%84%D5%B6%D5%A5%D6%80
https://hy.wikipedia.org/wiki/%D5%80%D5%A1%D5%B5%D5%A1%D5%BD%D5%BF%D5%A1%D5%B6%D5%AB_%D5%B0%D5%A1%D5%B4%D5%A1%D5%B5%D5%B6%D6%84%D5%B6%D5%A5%D6%80
https://hy.wikipedia.org/wiki/%D5%80%D5%A1%D5%B5%D5%A1%D5%BD%D5%BF%D5%A1%D5%B6%D5%AB_%D5%B0%D5%A1%D5%B4%D5%A1%D5%B5%D5%B6%D6%84%D5%B6%D5%A5%D6%80
http://www.parliament.am/news.php?cat_id=2&NewsID=16841&year=2022&month
http://old.minagro.am/%D6%84%D5%A1%D6%80%D5%BF%D5%A5%D5%A6/
https://yeghegis.am/Pages/CustomPage/?CustomPageID=9fa8f7f2-b7c1-4707-8ff4-ddc71277db28
https://yeghegis.am/Pages/CustomPage/?CustomPageID=9fa8f7f2-b7c1-4707-8ff4-ddc71277db28

их составным элементам, с использованием метода, который объединяет сложные принципы проек-

тирования, основанные на концепции мобильных модулей. Рассмотрены ключевые принципы проекти-

рования мобильных комплексных конструкций, объединяющие профессиональные функции и решаю-

щие задачи умного сельского хозяйства. Данное предложение подчеркивает преимущества использо-

вания портативных устройств, которые могут эффективно перемещаться из одного населенного 

пункта в другой, способствуя удобным образовательным инициативам для местных жителей. Созда-

ются благоприятные условия для реализации программ оборонной военной подготовки в приграничных 

населенных пунктах, в пределах отведенных для этой цели зон. Представлен концептуальный проект 

инновационного тренировочного комплекса, который является портативным, быстро развертыва-

емым, адаптируемым к различным ландшафтам, автономным с точки зрения электроэнергии и 

ресурсоэффективным. Этот дизайн служит не только целям оборонной подготовки, но и помогает 

развитию сообществ, способствуя внедрению разумных методов ведения сельского хозяйства. 

Ключевые слова: укрупненные сообщества, умное сельское хозяйство, мобильная среда, иннова-

ционный образовательный комплекс, оборонно-подготовительное образование 

 

 

“MOVABLE MEMBRANE” INNOVATIVE EDUCATIONAL COMPLEX  

FOR INTELLIGENT AGRICULTURE 

Astghik Badalyan*, Patrisia Karsyan, Anahit Petrosyan 

National University Of Architecture And Construction Of Armenia, Yerevan, RA 

The potential for advancing smart agriculture in Armenia's rural communities is highlighted through 

educational initiatives, alongside the advantageous conditions for deploying innovative mobile modular 

prefabricated constructions. The objective and challenges draw from international insights, aiming to examine 

the agricultural makeup of administrative territorial units through a typological analysis of Armenia's 

expanded rural communities. This approach seeks to thoroughly explore the structural characteristics inherent 

in their constituent elements, employing a method that integrates complex design principles based on the 

mobile modular concept. We examined the key design principles of mobile complex constructions, integrating 

professional features and addressing challenges in smart agriculture. Our proposal emphasizes the 

advantages of employing portable units that can move efficiently from one community to another, facilitating 

convenient education initiatives for local residents. Favorable conditions are being established for the 

implementation of defense military training programs in border communities, within designated zones 

allocated for this purpose. We introduce the conceptual design of an innovative training complex that is 

portable, rapidly deployable, adaptable to varying terrains, self-sustaining in terms of electricity, and 

resource-efficient. This design not only serves the purpose of defense training but also contributes to the 

advancement of communities by promoting the adoption of smart agriculture practices. 

Keywords: Consolidated communities, smart agriculture, mobile environment, innovative educational 

complex, education,  defensive educational   

